
Kahiatonnion tsi ní:ioht tsi 
enhsaten’nikón:raren tsi ní:ioht tsi 
eniontehiá:ron ne sheién:’a ne sewenhnì:ta 
nitiakó:ion tsi niió:re ne 6 teiakaohseriià:kon, 
ensahshié:non tsi nénhshiere.

Kwah tsi nisakwé:nion tsi ní:ioht tsi teserihwa’será:ko, tóka’ iah orihwí:io 
tehsón:nis sate’niénten sheién:’a sheri’wanón:tons. Nek se’ ne 
kwaten’nikonhrá:wis nahò:ten kahiatón:nion. Enwáton ó:ni tsi nahò:ten ó:nen 
sateriéntare tóka’ ni’ seweién:te. Nahò:ten íhsehre ahsheri’wanón:tonhse ne 
eksá:’a tsi nahò:ten ionhrókha ne ki’ í:satst thénon ne iotsistóhkware ** tsi 
kahiá:ton iah tóka’ akwé:kon e’tho teiakorihó:ten. 

Tóka’ thénon ne “iah” tsi tenhserihwa’será:ko tóka’ ni’ thénon 
tesa’nikónhrhare tsi ní:ioht tsi iakotehiarón:tie ia’sheiattats ki’ ne 
né ronateríhonte éksa’ tehshakotihshnie.

Ne será:ko ne à à:kta tsi na’teiakaohseriià:kon nón:we nikahiá:ton. 
Tóka’ ne sheién:’a tsi na’tetiátere ieia’tó:ron ne ki’ será:ko ne sénha 
ken’ nitiakoión:’a (tóka’ ne sheién:’a 4½ teiakaohseriià:kon, ne ki’ 
í:satst ne 4 tehonohseriià:kon nón:we kahiá:ton). 

Í:tshehr nahò:ten sahró:ris tsi nón:we kahiáton tsi ní:ioht tsi iakotehiaróntie.  
Tóka’ nón:wa kí:ken ohstón:’a sénha wentó:re tsi ní:ioht ne tsi nón:we kahiatón:nion. 
Tóka’ thénon iah akwah tesa’nikonhraién:ta’s, tehontsnie sheri’wanón:tons, 
katokenhstá:nion ki tsi kahiatón:nion tsi ní:ioht tsi ronatehiaróntie:

Tasatáhsawen
Será:ko ne à:kta tsi na’teiakaohseriiá:kon

Aionnonhtonniónko 
tánon aionteweienste

Tsi ní:ioht tsi 
sanonhtón:nion

Tsi ní:ioht tsi aióntste 
ne iesnonhsà:ke

Tsi ní:ioht tsi aióntste 
ne ieia’ta’kéhshon

Skátne 
akohrenshon

Aiontaterihwahserón:nien

Nó:nen énhtsha

Teserihwa’será:ko nahò:ten kari’wanóntha

Tehóntsnie ia’sheiattats

Tsi ní:ioht tsi tahatihtháren



Kahsénna:

letséhes/Iesháhes:

Tsi shískare onwa:

Tesewathá:ren ne né ionateríhonte toka’ thénon sáien ne ahseri’wanónton ne sheién:’a tsi ní:ioht tsi iakotehiarón:tie 
tánon akota’karitáhtshera. Skaén:ion tsi nón:we nikahíaton:nion tsik ní:ioht tsi rotikwénion tánon ne aónton ahsatste. 

Iohrónka ken nahò:ten ión:ton nó:nen eniontá:ti akwé:kon ken ne 
kahwà:tsire roti’ nikonhraiénta’s?

Iako’nikonhraienta’s ken ne tékeni ahsen niiorí:wake nahò:ten enhsheró:ri? 
tesekhw ne sanonwaró:re tánon áhta iontahkweniharahkhwa ia’sé:ta.*

Iontá:tis ne wisk tóka’ ni’ í:si’ nónwe  na’tekawennahsóntere?  
‘enskahténti tánon enkatswa’te.

Iako’nikonhraienta’s? kowánen, teio’tion, ioná:nawen, io’taríhen

Akatienawá:ste tsi akeráthen ne kanekotà:ke?

Seksí:nak tsi tákta’ne?

Iaonkathono’tsherón:ti ará:na ahsen niwahsì:take?

Akenontéksi kátshe tóka’ ni’ takkahrhaté:ni ne iehnhotonkwátha?

Skátshon aontakaterahte akera’wistakahrhátho?

Akatoriahnerónko tánon owén:na ákatste, tsi akatswa’te  
ne areks ki’ iaken? wakekhón:ni, ke’serehtahserón:nis.*

Aionkshié:non tsi akatsherón:ni, akatsheronniáhsi?**

Sewatierens sha’taiakwatste akóren ne?  
iontkahri’táhkhwa, kahiatonhsera’shón:’a*

Raotiwén:na tánon tsi ní:ioht tsi rontoriánerons  
ahonnénehste ne kanoronhkhwatshera?

Skén:non tsi ahontswa’te skátne ne ronátia’ke.

Tho néntiere nahò:ten í:nehre ne iontién:’a, iah ki’ tiótkon té:ken?

Ionterennatahónhsatats tóka’ ni’ iontkaratahónhsatats ne 5–10 
nikahi’kará:ke skátne ne í:se?

Tenhonwatinón:weron ne rontén:ro tóka’ ni’ ne ronwatiienté:ri  
ronatehiaron nó:nen eniontatehiarahkwen?

Kenónwe’s ne kahiatónhsera. Iotká:te 
takewennahnóthas ne tsi niwenhní:seres. Satáton 
kwatóken tsi nikahá:wi. Ne kahniatónhsera ne 
seráko ne wahsohkwí:io’s tsi karahstánion 
tánon né ne nahò:ten kenón:we’s karáhston. 
 
Wakon’wéskwani akatswa’te ne thénon 
iénhshewe. Í:sren atekhwahrahne ne thénon 
tienté:ri, tentiatteniha’te entiathró:ri nahò:ten 
ónhte. Tsi ní:ioht kí:ken “Takena’tónhas 
nahò:ten satstha ahsatko’tsón:ni?” 
Sewatié:rens nahò:ten‘k enhsí:ron  
iohsté:ris aionkeniiéshon.

Ksterístha ne thénon iohstéris aiontswa’te 
són:ni ne tékets kahiatonhserá:ke será:ko. 
Ia’sohetstánion nahò:ten iah tekontén:ron tsi 
ní:ioht ne eksá:’a teiakokonstónhnhonte, tóka’ 
ni’ tekahsinón:ton kentson. Skátne tenisterist 
tsi né tenitharahkhw. 
 
Wakon’wéskwani ne thénon tatiestáhsi. Taskon 
ne o’nhónhsa karahkwe o’nerohkwa, 
tha’teká:te nahò:ten enketá:rion. Tsi nón:wa 
ní:ioht ne otsihkwa’shón:’a, nia’tewahsóhkwake, 
ó:ia na’tekaieron’tó:tens, onén:ia óni ion’wésen 
taieiestáhsi. 
 
Wakon’wéskwani ne thénon iah 
tetewakehrhá:re, hanio nia’tékon tené:ta 
kaiá:rakon tóka’ ni’ ka’ neróhkwakon,  
tiátswa’t ne ieteníhewh nahò:ten í:wa. 
Tetiatteníha’t ienteniié:na tánon tiathró:ri 
nahò:ten ónhte. Tenetáhko  
ionkenitókens tóka’ teteniié:rite.

Wakata’karí:te tánon kari’wanontha 
aionaktowá:nen. Takarahtáthon, akeráthen 
ake’serehtí:sere kaié:re niiokahkwéntonte tánon 
aonkhonwí:sere ne ahsen niiokahkwén:tonte. 
 
Akwékon ne ratiksaokón:’a ne 
sha’tetionkwáions aówen ne, 
ahonwanatkahratken’se, ronhonhta’késhon 
tánon ne ratinawirà:ke. Onkwatétse’nts tóka’ ni’ 
tsi tethontsnie ietewari’wí:sak, ka’ nón:we 
nienhéntewe ne onkwanakerahserá:kon.

Toka’  nonwa ketshanis o:nen naho:ten iah 
teketshaniskwe ohen:ton takshniénon  
skénnen aonsakanonhtonniónhwe.

Ia’stianá:rek thénon akonnia’te ne teiekhas, 
ionawa’tsta’nhétskha, tatientó:ten, ohswénkare 
aienonwaró:ten, otsi’néhtara tánon 
teiotokeronténion. 
 
Wakon’wéskwani akateweienste ne 
taka’shárise, tiekhástha,  
akkontsherahrho tánon akerahstánion.

Eniakwakwé:ni eniakwatswa’te, 
eniakwahá:tenste ohswen’karà:ke, ahserí:ie 
tóka’ ni’ iora’nentaks eniakwatste. Eniakwá:rate, 
teniakwata’ne, eniakwahtén:ti, teniakwaráhtate, 
eniakwatia’karón:ti, tóka’ ni’ 
teniakwani’tsonhkwahkwe tsi iohá:te. 
 
Ha’ tetewathén:no’k! Ia’stianá:rek iaonká:ti 
tánon aontatiéna ne ahthén:no, káhnhia akatste 
akhwáe’ke tóka’ ni’ taiatioia’ke thénon tsi 
aiakwarahséntho ne ahthénno. Enwáton 
eniakwaié:na ne atsákta iontswa’tahkhwa 
ahthénno tsi na’teiakwá:tere iakwaia’ta’ké  
shon eniakwátste (ohiohsa, ohsí:na,  
ohtsà:na, okwítsha, ohsì:ta).

Wakon’wéskwani skátne ratiksaokón:’a nek tsi 
sewatié:rens eniontié:nawa’se ne 
taiakwatteníha’te, akwékon sha’taiakwátste 
tánon skátne aiakwatswa’te. 
 
Wátons tsik onhka iakwatatónnis tóka’ ni’ tsik 
nahò:ten naiakwá:iere nónen eniakwatswa’te 
ne “áreks ki’ aiaken”. Áreks waakwata’to’serotáne 
karonhia’kéhshon waakwe, ra’swátha, 
tekanonniákhwa.

Ia’stianá:rek ne akataterihwahserón:nien, 
aontienawa’se tohsa akó:ren takheiatká:neren 
ne thénon. Iorihowá:nen ne akerihwá:ke ne 
akatatsherón:ni, akatsheronniahsi, 
akatia’tóhare tánon akatsnié:non 
taonsakohtahrho. Kateweiénstha ne 
aontio’tenhseraién:take.

No:nen ahsen teiakaohseriiákon 
iakokwé:nion ken nesheién:’a:

Sate’nién:ten ki nahò:ten ensaié- 
nawa’se tsi ní:ioht tsi eniontehiá:ron:

* Tsi ní:ioht tsi shakonaten’nikonhrá:wis ne khok ne 
taontonte’nienténhston. Enwaton kahwà:tsire tsi niieiérha enhsatste. 

**Tóka’ se’nónwa iah akwékon e’tho teiakorihóten.

